
Vendim i Këshillit të Mediave të Shkruara të Kosovës ndaj 

ankesës së Jeta Xharrës kundër Botapress.info  

 

 

 

Këshilli i Mediave të Shkruara të Kosovës në mbledhjen e tij 

të mbajtur më 21 shtator 2022, shqyrtoi ankesën e dërguar nga 

Jeta Xharra kundër portalit të lajmeve Botapress.info lidhur 

me publikimin e lajmit me titull “Baton Haxhiu akuzon Jeta 

Xharrën si ‘vegël personale të Haki Abazit’”, dhe mori këtë 

 

 

 

                      V E N D I M  

  

 

 

 

- Ankesa miratohet. 

 

 

 

 

 

 

 

 



                      

 

 

 

                     A R S Y E T I M I 

 

 

 

Ankuesja pretendon që media ka publikuar një lajm me titull 

“Baton Haxhiu akuzon Jeta Xharrën si ‘vegël personale të Haki 

Abazit’”. Ankuesja pretendon se artikulli bie në kundërshtim 

me kapitujt II (raportimi i së vërtetës) dhe IV (e drejta për 

t’u përgjigjur) të Kodit të Mediave.  

 

Lajmi është shkruar në portal të lajmeve dhe objekt i kësaj 

ankese është teksti i medias, e që rrjedhimisht ankesa është 

e lejueshme për trajtim dhe e afatshme.  

 

Pas leximit të ankesës, KMShK gjen se ankesa është e bazuar. 

Pra, miratohet.  

 

 

KMShK pas leximit të ankesës dhe pretendimeve të saj, si dhe 

vetë shkrimit të publikuar nga media, gjen se media nuk ka 

respektuar të vërtetën kur ka raportuar apo më saktë kur ka 

realizuar një shkrim bazuar në një opinion të një opinionisti. 

Shkrimet duhet të bazohen në fakte dhe burime të besueshme, 

të cilat duhet të jenë të identifikueshme. Në rastin konkret 

media do të mund të merrte shkas nga shkrimi i opinionistit, 

por që do të duhej të vijonte hulumtimin nëse ajo që pretendon 

opinionisti qëndron ose jo.  

 

Në lidhje me pikën e dytë, apo mosdhënien e mundësisë për t’u 

deklaruar, KMShK konsideron se në rastin në fjalë media nuk 

e ka përmbushur obligimin e saj ashtu siç kërkohet me Kodin 

e Mediave.   

 

 

Andaj, KMShK vendos që ankesa të miratohet. 

 

 

 

 

Këshilli i Mediave të Shkruara të Kosovës 


